
Հա​յաս​​տա​նի Հանրա​պե​տու​թյան կա​​​​ռա​​վա​​​​րու​թյունը ո ր ո շ ու մ   է.

1. Սահմանել, որ Հայաստանի Հանրապե​տության տարածքում մթնոլորտային երևույթների վրա ակտիվ ներգործության հետ կապված գործունեությունն իրականացվում է Հայաստանի Հանրապե​տության Նախագահի 2009թ. սեպտեմբերի 25-ի ՆԿ-161-Ն կարգադրությամբ հաստատված Հայաստանի Հանրապետությունում մթնոլորտի և մթնոլորտային երևույթների վրա ակտիվ ներգործության հայեցակարգի, Հայաստանի Հանրապե​տության կառավարության 2008 թվականի սեպտեմբերի 18-ի N1253-Ն որոշմամբ հաստատված Հայաստանի Հանրապետության տարածքում մթնոլորտային վտանգավոր երևույթների վրա ակտիվ ներգործության համակարգ ստեղծելու ծրագրի և այլ պետական ծրագրերին համապատասխան:

2. Հակակարկտային կայանքներ արտադրող և կառուցող (տեղադրող) ֆիզիկական կամ  իրավաբանական անձինք պետք է`

1) ունենան կայանքը կառուցելու հեղինակային  կամ  հարակից իրավունքները հաստատող  Հայաստանի Հանրապետության  օրենսդրությամբ նախատեսված արտոնագիր և տեղադրեն հանրապետությունում գործող   ու  կիրառվող  մթնոլորտային  վտանգավոր  երևույթների  վրա  ակտիվ  ներգործության  մեթոդներին  ու տեխնոլոգիաներին համապատասխանող հակակարկտային համակարգեր և կայանքներ.


2) պետական ծրագրերից դուրս` հակակարկտային համակարգերի և կայանքների տեղադրումը համաձայնեցնեն Հայաստանի Հանրապետության արտակարգ իրավիճակների նախարարության հետ. 
3) հակակարկտային համակարգերը և կայանքները տեղադրեն  ռադիոլոկացիոն կայանների  սպասարկման գոտում.
4) հակակարկտային համակարգերը և կայանքները Հայաստանի Հանրապետության օրենսդրությամբ սահմանված կարգով, սեփականության իրավունքով, հանձնեն  Հայաստանի Հանրապետությանը կամ շահագորման հանձնեն «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությանը` կնքելով համապատասխան պայմանագիր:

3. Հայաստանի Հանրապետության արտակարգ իրավիճակների նախարարին` 

1) սույն որոշման 2-րդ կետի 2-րդ ենթակետով նախատեսված համաձայնությունը տալ` 


 ա. երբ համակարգերը և կայանքները տեղադրվելու են Հայաստանի Հանրապետության տարածքում մթնոլորտային վտանգավոր երևույթների վրա ակտիվ ներգործության համակարգ ստեղծելու ծրագրով նախատեսված վայրերում` սահմանված քանակներին համապատասխան.

 բ. գյուղատնտեսական նշանակության հողատեսքերի պաշտպանության նպատակահարմարությունը և տեղադրման վայրերը համաձայնեցնելով Հայաստանի Հանրապետության գյուղատնտեսության  նախարարության  ու համապատասխան մարզպետարանի հետ.
գ. մթնոլորտային երևույթների վրա ակտիվ ներգործության կայանքների,  համակարգերի, սարքերի, սարքավորումների  քիմիական  ռեագենտների, նյութերի օգտագործումը համաձայնեցնելով Հայաստանի Հանրապետության    բնապահպանության  նախարարության  հետ.

դ. Հայաստանի Հանրապետության  տարածքով անցնող օդային մայրուղիների անվտանգության ապահովման նպատակով համաձայնեցնելով Հայաստանի Հանրապետության  կառավարությանն առընթեր քաղաքացիական ավիացիայի գլխավոր վարչության  հետ.

ե. սահմանամերձ գոտում կայանքների տեղադրումը համաձայնեցնելով Հայաստանի Հանրապետության    արտաքին  գործերի նախարարության և Հայաստանի Հանրապետության  պաշտպանության նախարարության հետ:

2) երկամսյա ժամկետում Հայաստանի Հանրապետության արդարադատույթան  նախարարության, Հայաստանի Հանրապետության տարածքային կառավարման նախարարության և Հայաստանի Հանրապետության գյուղատնտեսության  նախարարության հետ համատեղ մշակել հակակարկտային համակարգերի, կայանքների կառուցման և տեղադրման, հակակարկտային համակարգերի, կայանքների շահագործման ու այլ անհրաժեշտ պայմանագրերի օրինակելի ձևերը.
3) եռամսյա ժամկետում հաստատել սույն որոշման 3-րդ կետի 2-րդ ենթակետով նախատեսված պայմանագրերի օրինակելի ձևերը.

4) Հայաստանի Հանրապետությունում մթնոլորտային երևույթների վրա ակտիվ ներգործության բնագավառում իրականացվող գործունեությունը կանոնակարգելու նպատակով վեցամսյա ժամկետում  Հայաստանի Հանրապետություն ներկայացնել անհրաժեշտ օրենսդրական նախաձեռնություն:

4. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից :
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ  





        Տ. ՍԱՐԳՍՅԱՆ
ՀԻՄՆԱՎՈՐՈՒՄ
<<Հայաստանի Հանրապետությունում մթնոլորտային երևույթների վրա ակտիվ ներգործության ոլորտում իրականացվող գործունեությունը կանոնակարգելու մասին>> Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը
ՀՀ Նախագահի 2009 թվականի հոկտեմբերի 17-ի №ՆԿ-161-Ն   կարգադրությամբ  հաստատված «Հայաստանի Հանրապետությունում մթնոլորտի և մթնոլորտային  երևույթների վրա  ակտիվ  ներգործության  հայեցակարգի»  հիմնադրույթներով, ինչպես նաև  ՀՀ կառավարության 2008 թվականի սեպտեմբերի 18-ի «Հայաստանի Հանրապետության տարածքում մթնոլորտային վտանգավոր երևույթների վրա ակտիվ ներգործության համակարգ ստեղծելու ծրագիրը հաստատելու և Հայաստանի Հանրապետության պետական բյուջեից գումար հատկացնելու մասին»  թիվ 1253-Ն և 2009 թվականի նոյեմբերի 12-ի «2010-2011 թվականներին Հայաստանի Հանրապետության տարածքում  հակակարկտային համակարգի զարգացման միջոցառումները հաստատելու և «Մթնոլորտային երևույթների վրա ակտիվ ներգործության ծառայություն» ՊՈԱԿ-ին անհատույց օգտագործման իրավունքով  գույք հանձնելու մասին» թիվ 1520-Ն որոշումներով  սահմանվել է հանրապետության տարածքում մթնոլորտի և մթնոլորտային վտանգավոր երևույթների վրա ակտիվ ներգործության համակարգ ստեղծելու և միասնական քաղաքականության իրականացման ուղղությունները, սակայն տարբեր կազմակերպությունների և ֆիզիկական անձանց կողմից այս ոլորտում գործունեությունն իրականացվում է տարերայնորեն:
1.1 Կարգավորման ենթակա հարաբերությունների ներկա վիճակը և առկա խնդիրները.

Հանրապետության տարածքում ներկայումս տարբեր կազմակերպությունների և ֆիզիկական անձանց կողմից կառուցվում և տեղադրվում են հակակարկտային համակարգեր ու կայանքներ, որոնց աշխատանքի սկզբունքները, մեթոդոլոգիան, օգտագործվող նյութերը, շրջակա միջավայրի վրա ազդեցության և այլ հարցերը չեն ուսումնասիրվում: Այդ հակակարկտային կայանքները տեղադրվում են վերոնշյալ ծրագրով նախատեսված վայրերից դուրս, տեղադրվում են կարկտաբեր ամպերի շարժման ուղղություններից և «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության ռադիոլոկացիոն կայանների (ռադարների) գործողության գոտիներից դուրս, որի պատճառով չեն ապահովում գյուղատնտեսական հողատեսքերի պաշտպանությունը:
Ներկայումս հանրապետությունում տեղադրված են 30-ից ավելի նմանատիպ կայանքներ, որոնց տեղաբաշխումը կամայական է և չի համապատասխանում ՀՀ կառավարության 2008թ. սեպտեմբերի 18-ի  N 1253-Ն և 2009թ. նոյեմբերի 12-ի N 1520-Ն որոշումներով սահմանված պահանջներին: Շատ դեպքերում կամայականորեն կառուցված հակակարկտային կայանքների տեղադրման վայրերը գտնվում են ավիացիայի օդային մայրուղիների գոտիների տիրույթում: Օրինակ` դեռևս 2009 թվականի ապրիլի 8-ին ՀՀ վարչապետի թիվ 287-Ա որոշմամբ ստեղծված Միջգերատեսչական հանձնաժողովն ուսումնասիրել էր ՀՀ Շիրակի մարզի տարածքում «ԲԱՐՎԱ» ՍՊԸ-ի կողմից տեղադրված 6 հակակարկտային կայանքների աշխատանքը: Միջգերատեսչական հանձնաժողովը գտել էր, որ այդ կայանքների աշխատանքի սկզբունքը, մեթոդն ու տեխնոլոգիան, տեխնիկական վիճակը չեն համապատասխանում մթնոլորտային երևույթների վրա ակտիվ ներգործության համակարգի կողմից ներկայացվող պահանջներին և նշված կայանքները չեն  կարող ընդգրկվել հանրապետական ընդհանուր համակարգում:

Ինչպես ցույց են տալիս միջազգային փորձը և ուսումնասիրությունները` մթնոլորտային երևույթների վրա կամայական ներգործությունը կարող է բերել անցանկալի, վնասակար հետևանքների՝ ստեղծելով էկոլոգիապես անբարենպաստ, աղետալի ու վտանգավոր իրադրություն բնակչության և տնտեսության համար:

1.2 Առկա խնդիրների առաջարկվող լուծումները
Առաջարվում է` 
- հակակարկտային համակարգերը կառուցել և շահագործել առավել օպտիմալ` հանրապետությունում միակ մասնագիտացված ու հակակարկտային ռադարային համակրեգրով հագեցված «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության աշխատանքային սկբունքներին համապատասխան, այդ մեթոդներով և  տեխնոլոգիայով`  կառավարվել ու ղեկավարվել  ռադիոլոկացիոն  կենտրոնից.
· հակակարկտային կայանքներ արտադրող ֆիզիկական կամ  իրավաբանական անձինք, որպես պարտադիր պայման ունենան կայանքը կառուցելու հեղինակային  կամ  հարակից իրավունքները հաստատող ՀՀ  օրենսդրությամբ նախատեսված արտոնագիր.

· ՀՀ  տարածքում արտաբյուջետային  միջոցներով  տեղադրվող  հակակարկտային  կայանքների աշխատանքի  սկզբունքը  համապատասխանի հանրապետությունում գործող   և  կիրառվող  մթնոլորտային  վտանգավոր  երևույթների  վրա  ակտիվ  ներգործության  մեթոդներին  ու տեխնոլոգիաներին.

· ՀՀ մարզերում կայանքների տեղադրման վայրերը պարտադիր համաձայնեցվեն ՀՀ  արտակարգ իրավիճակների, գյուղատնտեսության նախարարությունների և համապատասխան  մարզպետարանների  հետ.

· տեղադրվող կայանքները գտնվեն գործող ռադիոլոկացիոն կայանների  սպասարկման գոտում,

· մթնոլորտային երևույթների վրա ակտիվ ներգործության այլ կայանքների,  համակարգերի, սարքերի, սարքավորումների  քիմիական  ռեագենտների, նյութերի օգտագործումը  համաձայնեցվի   ՀՀ  բնապահպանության  նախարարության  հետ.

· հակակարկտային կայանքների տեղաբաշխումը՝ ՀՀ տարածքով անցնող օդային մայրուղիների անվտանգության ապահովման նպատակով, համաձայնեցվի ՀՀ  կառավարությանն առընթեր քաղաքացիական ավիացիայի գլխավոր վարչության  հետ.

· սահմանամերձ գոտում տեղադրվող կայանքների հարցը համաձայնեցվի ՀՀ  արտաքին  գործերի նախարարության հետ. 

· կառուցվող  հակակարկտային  կայանքները համապատասխանեցնել «Որակի   կառավարման համակարգեր. Պահանջներ» և «Էկոլոգիական  կառավարման   համակարգեր. Ընդհանուր  պահանջներ կիրառման  վերաբերյալ» միջազգային   ստանդարտների  պահաջներին:

2. Կարգավորման առարկան

Սույն նախագծով կանոնակարգվում է Հայաստանի Հանրապետությանում տարածքում մթնոլորտային երևույթների վրա ակտիվ ներգործության ոլորտում իրականացվող դեռևս չկարգավորված հարաբերությունները, տարբեր կազմակերպությունների և ֆիզիկական անձանց կողմից այս ոլորտում իրականացվող, չպլանավորված տարերային գործունեությունը:

3. Իրավական ակտի ընդունման դեպքում ակնկալվող արդյունքը
Նախագծի ընդունմամբ հանրապետության տարածքում հակակարկտային աշխատանքները կկազմակերպվեն առավել արդյունավետ, կկառուցվեն ժամանակակից մեթոդներին  ու տեխնոլոգիաներին, պետական ծրագրերին համապատասխանող հակակարկտային համակարգեր և կայանքներ, հակակարկտային համակարգերը և կայանքները տեղադրեն  ռադիոլոկացիոն կայանների  սպասարկման գոտում, կապահովվի գյուղատնտեսական նշանակության հողատեսքերի առավել արդյունավետ պաշտպանությունը , կնվազեցվեն շրջակա միջավայրի վրա վնազակար ազդեցությունները, կապահովվի Հայաստանի Հանրապետության  տարածքով անցնող օդային մայրուղիների անվտանգությունը, գյուղատնտեսությանը և բնակչությանը կարկտից հասվող վնասները կհասցվեն նվազագույնի:

ՆԱԽԱՐԱՐ                                                              Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետությունում մթնոլորտային երևույթների վրա ակտիվ ներգործության ոլորտում իրականացվող գործունեությունը կանոնակարգելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության վերաբերյալ
    
Սույն որոշման նախագծի ընդունումը, նախագծի  3-րդ կետի 4-րդ ենթակետին համապատասխան, առաջացնում է Հայաստանի Հանրապետությունում մթնոլորտային երևույթների վրա ակտիվ ներգործության բնագավառում իրականացվող գործունեությունը կանոնակարգելու նպատակով Հայաստանի Հանրապետություն ներկայացնել անհրաժեշտ օրենսդրական նախաձեռնության ներկայացում, որը կկատարվի ուժի մեջ մտնելուց հետո` վեցամսյա ժամկետում :  
  ՆԱԽԱՐԱՐ                                                              Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետությունում մթնոլորտային երևույթների վրա ակտիվ ներգործության ոլորտում իրականացվող գործունեությունը կանոնակարգելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2010թ. պետական բյուջեում ծախսերի և եկամուտների մասով էական փոփոխությունների վերաբերյալ
 Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսեր չի առաջացնում :
ՆԱԽԱՐԱՐ                                                              Ա. ԵՐԻՑՅԱՆ
